
Uhapšen službenik Centralne banke Bosne i Hercegovine

Ukrao 600.000 maraka!
SARAJEVO - MUP Kantona
Sarajevo uhapsio je prekju-
če Nedžada Bajraktarevića
(39), službenika Centralne
banke BiH, koji se sumnjiči
da je u protekle dvije godi-
ne ukrao 600.000 maraka iz
te institucije!

Bajraktarević je nakon ha-
pšenja predat službenicima
SIPA, kojima je priznao'pro-
nevjeru novca, ali nije po-
znato zbog čega je novac
uzeo, niti da li je u tome
imao pomagače. Istragom je
utvrđeno da je Bajraktarević,
koji je bio zaposlen na mje-
stu referenta za gotovinske
transakcije u Odjeljenju za
trezorske poslove Centralne
banke u Saraje.vu, u periodu
od 2012. do 2014. u tri navra-
ta izvlačio novac iz trezora.
Uzimao je i novčanice u
apoenima od po 200 KM, od-
nijevši tako 600. 000 maraka.
Manjak u trezoru uočen je
tek nedavno, tokom vanred-
ne kontrole, nakon čega su o
tome obaviješteni SIPA i Tu-
žilaštvo BiH.

Boris Grubešić, portparol
Tužilaštva BiH, potvrdio je

da se Bajraktarević sumnjiči
za pronevjeru u službi i da će
za njega biti zatražen pritvor
do mjesec dana. Dodao je da
SIPA, po nalogu Tužilaštva
BiH, provodi opsežnu istragu
sa ciljem otkrivanja svih de-
talja vezanih za krađu novca
iz Centralne banke.

U Centralnoj banci BiH ni-
su željeli da otkrivaju kada je
tačno uočen manjak novca u
trezoru, niti kako je moguće
da dvije godine niko nije pri-

mijetio da Bajraktarević kra-
de novac. Istakli su da je na-
kon otkrivanja manjka u tre-
zoru, te hapšenja Bajraktare-
vića, guverner CB Kemal Ko-
zarić suspendovao još devet
službenika.

- Oni će biti suspendovani
dok ne bude završen istražni
postupak o ovom slučaju.
Guverner očekuje da postu-
pak istražnih i sudskih orga-
na što prije bude okončan -

naveli su u CBBiH. Sn.K.

DEVETSUSPENDOVANIHCBBiH kao samopostuga


